
1. Ընթացիկ իրավիճակը և իրավական ակտի ընդունման անհրաժեշտությունը

Համաձայն ՀՀ կառավարության 2023 թվականի փետրվարի 9-ի թիվ 174-Լ որոշման հավելված 2-ի 2.4-րդ գլխի 6-րդ կետով նախատեսված «Հանրային առողջապահության անվտանգության ազգային գործողությունների ծրագիրը հաստատելու մասին» ՀՀ կառավարության որոշման նախագիծը ՀՀ կառավարության աշխատակազմ ներկայացնելը» միջոցառման  համար սահմանված է վերջնաժամկետ 2023 թվականի հոկտեմբերի 3-րդ տասնօրյակը, իսկ ՀՀ կառավարության 2021 թվականի նոյեմբերի 18-ի թիվ 1902-Լ որոշման Հավելված 1-ով այդ նույն միջոցառման կատարման համար նախատեսված է վերջնաժամկետ 2024 թվականի փետրվարի 3-րդ տասնօրյակը: 
Հանրային առողջապահության անվտանգության ազգային գործողությունների ծրագիրը կարևորագույն միջոցառում է հանրային առողջապահական գործողությունների պլանավորման ու իրականացման ընթացքում:
 Տվյալ միջոցառման իրականացումը նախատեսվում էր դեռևս մինչև Covid-19 համավարակի սկսվելը:Նախագիծը մշակվել էր ԱՀԿ մասնագետների մասնակցությամբ: Սակայն Covid-19 համավարակի պատճառով միջոցառումների իրականացումը երկուստեք հետաձգվել էր, քանի որ համավարակի ընթացքում ի հայտ եկան բազմաթիվ գլոբալ խնդիրներ, որոնք ներկայումս քննարկվում են ԱՀԿ-ի կողմից, ինչի համար անհրաժեշտ է լրացուցիչ ժամանակ:
Նման ծրագրի մշակման համար անհրաժեշտ է  առավել մանրամասնորեն ուսումնասիրել կուտակված միջազգային փորձն, ինչը հնարավորություն կտա կազմել առավել իրատեսական պլան: 
Ուստի, ելնելով վերոգրյալից, առաջարկվում է ՀՀ կառավարության 2023թ. փետրվարի 9-ի 174-Լ որոշման մեջ կատարել համապատասխան փոփոխություն և նախատեսված միջոցառման վերջնաժամկետը սահմանել ինչպես ՀՀ կառավարության 2021 թվականի նոյեմբերի 18-ի թիվ 1902-Լ որոշման մեջ է նշված՝ 2024 թվականի փետրվարի 3-րդ տասնօրյակ:
2. Առաջարկվող կագավորումների բնույթը
      Առաջարկվում է կատարել Հայաստանի Հանրապետության կառավարության 2023 թվականի փետրվարի 9-ի թիվ 174-Լ որոշման Հավելված 2-ի  2.4-րդ գլխի 6-րդ կետով
նախատեսված միջոցառման կատարման համար սահմանված ժամկետի փոփոխություն, արդյունքում այն համապատասխանեցնելով ՀՀ կառավարության 2021 թվականի նոյեմբերի 18-ի թիվ 1902-Լ որոշման Հավելված 1-ով սահմանված նույն միջոցառման կատարման համար սահմանված ժամկետին:
   3.   Լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխության մասին
Նախագծի ընդունման կապակցությամբ պետական կամ տեղական ինքնակառավարման մարմինների բյուջեներում ծախuերի և եկամուտների էական ավելացում կամ նվազեցում չի սպասվում:   
4. Նախագծի մշակման գործընթացում ներգրավված ինստիտուտները և անձինք
Նախագիծը մշակվել է Առողջապահության նախարարության և Առողջապահության նախարարության «Հիվանդությունների վերահսկման և կանխարգելման ազգային կենտրոն» ՊՈԱԿ-ի աշխատողների կողմից: 
5. Ակնկալվող արդյունքը
Ակնկալվում է համապատասխանեցնել ՀՀ կառավարության երկու տարբեր որոշումներով հաստատված միևնույն միջոցառման համար սահմանված տարբեր ժամկետները և ունենալ մեկ իրատեսական սահմանված ժամկետ: 
6. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ
Նախագծի ընդունումը բխում է  ՀՀ կառավարության   2021 թվականի նոյեմբերի 18-ի N 1902-Լ որոշմամբ հաստատված «Կառավարության 2021-2026 թվականների գործունեության միջոցառումների ծրագրի» N 1 հավելվածի 19.2 կետից: 

